
Poštovani, 

Na osnovu čanova 7. i 81. Poslovnika o radu Općinskog vijeća Velika Kladuša predlažemo 

Općinskom vijeću da na 10. redovnoj sjednici, dana 20.04.2022. godine, u sklopu razmatranja 

tačke „Informacija o mjestu i ulozi Udruženja nezaposlenih dioničara i radnika Agrokomerc u 

organizovanju i vođenju aktivnosti na zaštiti i ostvarivanju prava nezaposlenih dioničara i imovine 

Agrokomerca i Pregled nastojanja u spašavanju Agrokomerca“ usvoji sljedeći 

 

ZAKLJUČAK 

 

1. U cilju poboljšanja transparentnosti rada Udruženja za zaštitu nezaposlenih dioničara i 

radnika Agrokomerc, kao udruženja čiji je rad od iznimnog značaja za Općinu Velika 

Kladuša i kao takav prepoznat kroz dodjelu značajnih budžetskih sredstava u proteklih pet 

godina, zadužuje se rukovodstvo Udruženja da dostavi a Općina Velika Kladuša na svojoj 

Internet stranici objavi sljedeće dokumente: 

- Godišnje finansijske izvještaje Udruženja za period 2017-2021. godina 

- Imena osoba u upravljačkoj strukturi Udruženja i ekspertnog tima Udruženja 

- Spisak lica s kojima je udruženje u periodu 2017-2021. imalo ili ima potpisane ugovore o 

radu, ugovore o djelu, volonterske, autorske ili konsultanske ugovore (omogućiti 

vijećnicima uvid u ugovore) 

- Ugovore potpisane sa članovima ekspertnog tima po zaključku Općinskog vijeća broj 01-

05-215-5/17 od 20.04.2017. godine (Službeni glasnik Općine Velika Kladuša, broj 6/17) 

2. Zadužuje se Općina Velika Kladuša da, u svrhu istinitog i cjelovitog informisanja javnosti 

o pravnoj borbi radnika Agrokomerca, na službenoj Internet stranici objavi materijale 

vezane za rad Udruženja za zaštitu nezaposlenih dioničara i radnika Agrokomerc, koje je 

Općinsko vijeće tretiralo na sjednici održanoj 20.04.2022. godine, te sljedeće priloge: 

- Odluku Doma za ljudska prava BiH o prihvatljivosti i meritumu u predmetima br. 

CH/00/5134, CH/00/5136, CH/00/5138 i CH/01/7668 (Muhamed Škrgić, Raska 



Ćerimović, Fikret Murtić i Udruženje za zaštitu nezaposlenih dioničara Agrokomerca 

protiv Federacije BiH) od 08.02.2002. godine 

- Odluku Doma za ljudska prava BiH o zahtjevima za preispitivanje u predmetima br. 

CH/00/5134, CH/00/5136, CH/00/5138 i CH/01/7668 (Muhamed Škrgić, Raska 

Ćerimović, Fikret Murtić i Udruženje za zaštitu nezaposlenih dioničara Agrokomerca 

protiv Federacije BiH) od 09.05.2002. godine 

- Odluku Doma za ljudska prava BiH o daljnim pravnim lijekovima u predmetima br. 

CH/00/5134, CH/00/5136, CH/00/5138 i CH/01/7668 (Muhamed Škrgić, Raska 

Ćerimović, Fikret Murtić i Udruženje za zaštitu nezaposlenih dioničara Agrokomerca 

protiv Federacije BiH) od 05.03.2002. godine 

- Presudu Evropskog suda za ljudska prava u predmetu Murtić i Ćerimović protiv Bosne i 

Hercegovine (Aplikacija br. 6495/09) od 19.02.2012. godine 

3. Zadužuje se Općinski načelnik da, po realizaciji 1. i 2. tačke zaključka, pokrene proceduru 

proglašenja Udruženja za zaštitu nezaposlenih dioničara Agrokomerca udruženjem od 

posebnog značaja za Općinu Velika Kladuša. 

 

 

Predlagač: Klub vijećnika Naše stranke 

Velika Kladuša: 20.04.2022. godine.  


